
AKTA CUKAI PENDAPATAN 1967 
 

KAEDAH-KAEDAH CUKAI PENDAPATAN  
(POTONGAN BAGI PERBELANJAAN PENYEDIAAN PENGINAPAN PEKERJA) 2021 

 
 

PADA menjalankan kuasa yang diberikan oleh perenggan 154(1)(b) dibaca bersama 

dengan perenggan 33(1)(d) Akta Cukai Pendapatan 1967 [Akta 53], Menteri membuat 

kaedah-kaedah yang berikut: 

 

Nama dan permulaan kuat kuasa 

1. (1) Kaedah-kaedah ini bolehlah dinamakan Kaedah-Kaedah Cukai 

Pendapatan (Potongan bagi Perbelanjaan Penyediaan Penginapan Pekerja) 2021.  

 

(2) Kaedah-Kaedah ini berkuat kuasa mulai tahun taksiran 2021. 

 

Tafsiran 

2. Dalam Kaedah-Kaedah ini— 

 

“penginapan” mempunyai erti yang diberikan kepadanya dalam Akta Standard 

Minimum Perumahan, Penginapan dan Kemudahan Pekerja 1990 [Akta 446];  

 

“syarikat” ertinya suatu syarikat yang bermastautin di Malaysia— 

 

(a) yang diperbadankan di bawah Akta Syarikat 2016 [Akta 777];  

 

(b) yang menjalankan aktiviti pengilangan atau perkhidmatan berkaitan 

pengilangan; dan 

 

(c) yang telah mendapat suatu kelulusan pematuhan di bawah  

program Safe@Work daripada Kementerian Perdagangan Antarabangsa 

dan Industri. 

 

 

 


